
<<Շողակաթ>> իր 8-12 թիւով հրատարակած է յօդուած մը, ստորագրուած
Ամենապատիւ Սրբազան Պատրիարքէն: Մխիթար-Խորհուրդը կը կրէ տիտղոսը
այդ յօդուածին: Բայց Մխիթար երբեք խորհուրդ մը չէ եւ չէ կարելի նկատել
զայն այդ որակումով: Մենք պիտի կոչէինք զայն պարզապէս Իսկական Մե-
ծութ-ււնը: Մեծութիւնը մեծ մարդերուն իրենց գաղափարին պարզութեան եւ

իրենց անձին բիւրեղային մաքրութեան մէջ է: Մխիթար այն է իր գործին
մէջ, ինչպէս յայտնուած է առաջին պահէն իր մեծ յղացումին: Մտքի ծնունդ

մըն է իր գործը, առանց խորհրդաւոր ծալքերու: Ան տեսաւ անկեալ վիճակը
իր ազգին, իր ժողովուրդին եւ իր օրերու եկեղեցական կեանքին : Եւ ծրա-

գրեց վերականգնումը՝ այդ բոլորին:
Եթէ պատմութեան ճշմարիտ տուեալներով, եւ սրտի ու մտքի անկեղծ

մերձեցումով իջնենք ասպարէզ, Մխիթարի անձին մէջ պիտի չգտնենք երբեք
նշոյլ միսկ տատամսութեան, եւ ոչ ալ յեղաշրջումի նմոյշ մը իր գա-
ղափարախօսական նուաճումներուն մէջ: Մխիթար աստուածաբան եւ իմաս-
տասէր միտք՝ չունի երբեք իր տեսութիւններուն մէջ այն կէս մը անհասկնալի
կեցուածքը, որ խորհուրդի գաղափարով ներկայացուած է յարգելի յօդուաւ
ծագրէն:

Եթէ աստուածաբանական ուղիղ հետեւութիւնները եւ ազգային եկեղեւ
ցական պատմութիւնը յստակատես աչքերով եւ միամիտ հաւատքով քննուին

եւ առնուին որպէս մեկնակէտ, Մխիթար կը դադրի իսկոյն ըլլալէ խորհուրդ,

եւ կը պատկերանայ որպէս անաղօտ լուսարձակ մը, որուն հզօր եւ ջերմին

ճառագայթները կերթան ծաւալիլ ազգին բոլոր խաւերուն մէջ եւ դառնալ

աղբիւր կենսունակութեան: Տեղն ու ժամանակը չէ աւելի մանրամասնելու եւ

ճշտագոյն եզրաբանութեամբ մը անդրադառնալու այս հարցին շուրջ:

Մխիթար մեզի եւ բովանդակ ազգին համար այն անմերձենալի բար-

ձունքն է, որուն կը նայինք զմայլած: Մխիթար երկրորդ լուսաւորիչը ազգին,

լուսանորոգը հին երջանիկ դարերու, երբ մեր ժողովուրդին ճակատագիրը

անայլայլ եւ վստահ քայլերով կը ձկտէր իր նպատակին տիեզերական համեղ-

բայրութեան մէջ: Մխիթար, զօդ միութեան եւ համերաշխութեան, է պար-

զապէս մեր ժամանակին համար լոյսի առաքեալը եւ մտքերու առաջնորդը:

Ահաւասիկ ինչ որ կարելի է խորհիլ եւ ըսել Սեբաստիոյ մեծ Զաւակին մա

սին՝ իբրեւ բացարձակ ճշմարտութիւն եւ անհերքելի իրականութիւն:

Ինքը անցած այլեւս անմահներու աշխարհը, թողած է ետին իրմէ հիմ-

նուած իր մեծ գործը: Ս. Ղազար, հայրենի աշխարհին մէկ պատկերն է, ուր

ծնունդ առաւ եւ բեղնաւորեցաւ անոր հանճարեղ յղացքը: Ս. Ղազար օրորան

հայ մշակոյթին, հայ կեանքին, աւելի քան երկուքուկէս դար իր կրթական եւ

հրատարակչական աննախընթաց եւ անխոնջ գործունէութեամբ գրաւած է

ուշադրութիւնը հայ համայնքին: Համայնքը, սակայն, կը բաղկանայ անհատ-

ներէ: Ընտիր եւ զարգացած անհատը գրաւականն է ազգին բարձրութեան եւ

համայնքային գոյութեան: Օտար երկինքներու տակ կեանք առած հայ ման-

կութիւնը, ներկայ շրջանիս մանաւանդ կը կարօտի աջակցութեան եւ բուռն

աշխատանքի: Գիտակից հայրենասիրութեամբ օժտուած անհատները, որոնց-

մէ յետոյ պիտի կազմուին ազգային միութիւնները, մեր գաղութային պայ=

քարին առաջին գծին վրայ կը գտնուին: Վեր բռնել անհատը դպրոցով, մա-

մուլով, կրօնական սկզբունքներով, պէտք է ըլլայ միակ նպատակակէտը բու

լոր կազմակերպութիւններուն եւ բոլոր կեդրոններուն: Եկեղեցի, դպրոց, մա-

մուլ, առանց շփոթելու ազգի ու կրօնքի գաղափարները, տակաւին երկար

ատեն պիտի պահեն գաղութներու մէջ տուայտող հայութեան մը բեկորները:

Այս մտահոգութեամբ վաստակող դաստիարակները եւ առաջնորդները

մեր ժամանակներուն, կրնան վստահ ըլլալ թէ լուծած պիտի ըլլան Մխիթար -

խորհուրդը, կամ առեղծուածը ազգային գոյութեան՝ համերաշխութեան եւ

սիրոյ աստուածային գաղափարներուն մէջ:
ԽՄԲԱԳՐՈՒԹԻՒՆ

ԱՌԱՔԵԼ

ԱՌ. ՍԻՒՆԵՑԻԻ ԵՐԿԵՐԸ

Շուրջ կէս դար առաջ՝ Ս. Ղազարու
տպարանէն լոյս տեսաւ Առաքել Սիւնեցիի
Ադամգիրքը, աշխատասիրութեամբ Հ.
Մկրտիչ Վրդ. Պոտուրեանի(1). ու յա-
ջորդաբար, նոր հատորով մը հրապարակ
ելաւ ԺԴ. դարու Տաթեւեան սոխակին
միւս քերթուածներու հաւաքածոն, խմբա-
գրութեամբ միեւնոյն բանասէր Հօր(2),
որ կը ներկայացնէր բնագրի քննական
հրատարակութիւն մը՝ բազմաթիւ ձեռա_

գիրներու բաղդատութեամբ, տալով նաեւ

կենսագրական կարեւոր տեղեկութիւններ
եւ այլ դիտողութիւններ, յատկապէս զա-
նազանելով համանուն Առաքել Բաղիշեցիի

երկերէն:
Մեր միջնադարեան գրականութեան

գոհարները եւրոպացիներուն ծանօթացը-
նելու տենչով առլցուն, Արշակ Չօպանեան
իսկոյն ֆրանսերէնի կը թարգմանէր Առա-
քել Սիւնեցիի քերթուածներէն եւ Ադամ_
գիրքէն հատընտիր էջեր, ու կը կազմէր
La Roseraie d Armenie-ի առաջին հատորը,
որու ընդարձակ յառաջաբանին մէջ կը

վերլուծէր գրական ու գեղարուեստական
արժէքը Առաքել Սիւնեցիի բանաստեղծու-
թեան(3):

(1) <<Թանգարան հին եւ նոր դպրութեանց. Դ.>
ԱՌԱՔԵԼ ՍԻՒՆԵՑԻ. Ադամգիրք. Վենետիկ,
Ս. Ղազար, 1907, էջ ժզ + 333: Գր ախօսա-
կան մը, Ե. Պ. Ֆ. ստորագրութեամբ, տե՛ս

Հանդէս Ամսօրեայի մէջ, ԻԲ. (1908),
3, էջ 92:

(2) <<Թանգարան հին եւ նոր դպրութեանց. Զ.>
Առաքել Սիւնեցի եւ իր քերթուածները. Վե-
նետիկ, Ս. Ղազար, 1914, էջ ծդ -- 356:
Առաքել Սիւնեցիի մասին տե՛ս նաեւ Հանդէս
Ամսօրեայ ԺԴ՝ (1900), թ. 5-6, էջ 154:
Դարձեալ անդ, ԻԲ. (1908), թ. 3, էջ 96 -
եւ թ. 4-5, էջ 156: Բզմվպ. 1924, էջ 14-16:

ԴՐԱԽՏԱԳԻՐՔ
ՄԻ ԻՆ ԵՒ 8 Ի Ի

Հ. Ներսէս Վրդ. Ակինեան, Չօպանեա-
նի հրատարակութեան առիթով կատարած
գրախօսականի մը մէջ՝ կը խոստանար
կենսագրական քանի մը նոր գիծեր մատ-
նանշել Առաքել Սիւնեցիի մասին, ինչպէս
նաեւ խօսիլ անոր հարազատ եւ անհարաւ
զատ տաղերու թիւին վրայ՝ ընդարձակ
ուսումնասիրութեան մը մէջ(4). դժբախ
տաբար ցարդ լոյս չէ տեսած այդ ուսում_
նասիրութիւնը:

Վերջերս, Արշակ Չօպանեան, Գեղունիի
մէջ հրատարակած յօդուածի մը մէջ, ուր
երեւան կը հանէր միջնադարեան հայ գը-
րականութեան ի նպաստ թափուած ճիգեւ
րը՝ վերջին յիսնամեակի շրջանին, փա-
փաք կը յայտնէր որ փութով ի լոյս ըն-
ծայուէր Առաքել Սիւնեցիի վերագրուած
մէկ ուրիշ կարեւոր գործը, Դրախտա-
գիրքը(5):

ԴՐԱԽՏԱԳԻՐՔ

Հ. Մկրտիչ Վրդ. Պոտուրեան, իր հրա=
տարակած երկրորդ գրքի նախաբանին
մէջ, Առաքել Սիւնեցիի գործերու շարքին

կը դասէ Դրախտագիրք մը, զոր կը հա
մարի թէ նոյնն ըլլայ Ստեփանոս Ռոշ-
քեանի յիշատակած Ադամգիրքի չորրորդ
հատորին հետ(6):

(8) La Roseraie d'Ammenie. Tome Premier:
Arakel de Sunik; pages choisies. Paris, ed.
Ernest Leroux, 1918, pg. vII--- 120, 40

(4) Հանդէս Ամսօրեայ, ԼԴ, (1920), էջ 51-54:
(5) Գեղունի, 1947. (նուիրուած <<Բազմավէսլ>>ի

Ա. դարադարձին). <<Միջնադարեան Հայ գը-
րականութիւնը>>. էջ 19-24, յատկապէս էջ
20 եւ 23:

(6) Առաքել Սիւն. եւ իր քերթ. (տե՞ս ծանօթ.
2), էջ խզ: Ադամգիրքը բաղկացած է միայն
երեք գրքերէ կամ հատորներէ:

ԿԱՆ ԳՐԱ

